        დევნილები
1. ზოგადი სტატისტიკა
2018 წლის 18 ივნისის მდგომარეობით, დევნილთა მონაცემთა ბაზაში რეგისტრირებულია 280,055 დევნილი (89,322 ოჯახი).

დევნილების რაოდენობა 2013 წლის რეგისტრაციამდე 269248 დევნილი, 87472 ოჯახი. რეგისტრაციის დასრულების შემდეგ: 253392 დევნილი, 83996 ოჯახი.

110,835 დევნილი (38,670 ოჯახი) უზრუნველყოფილია გრძელვადიანი განსახლებით.

2013 წლამდე, გრძელვადიანი განსახლებით დაკმაყოფილებულ იქნა დააახლოებით 75 057 დევნილი, 26 669 ოჯახი, მათ შორის:

· 2000-მდე დევნილი ოჯახი არის „იძულებით კომპენსირებული“, მათ საკუთარი ნების საწინააღმდეგოდ გადასცეს თანხები და გამოასახლეს თავიანთი საცხოვრებლებიდან. 3400 ოჯახი არის კომპენსირებული ოჯახი, რომლებმაც გრძელვადიანი საცხოვრებლის სანაცვლოდ მიიღეს 7000 ან 10 000 დოლარი.  

· 2012 წლის საპარლამენტო არჩევნების წინ, 7000 დევნილ ოჯახს, დაჩქარებულ რეჟიმში, საკუთრებაში გადასცეს  სტანდარტებთან შეუსაბამო საცხოვრებელი ფართები, მაგალითად 18კვმ-ის ფართში ცხოვრობენ 5-7 სულიანი ოჯახები.  იმ შემთხვევაში თუ უარს იტყოდნენ დაკანონებაზე აშანტაჟებდნენ თბილისიდან გასახლებით.

· 2008 წლის ომის შემდეგ,  6020 დევნილი ოჯახისთვის აშენდა კოტეჟის ტიპის საცხოვრებელი ფართები. 

· 6173 დევნილ ოჯახს საცხოვრებელი ფართი გადაეცა რეაბილიტირებულ შენობებში.

· 90-იანი წლებიდან 2012 წლამდე, მხოლოდ 2076-მა ოჯახმა მიიღო ბინა ახალაშენებულ კორპუსებში.

2013 წლიდან დღემდე, გრძელვადიანი განსახლებით დაკმაყოფილებულ იქნა დააახლოებით 35778 დევნილი (12,001 ოჯახი).

2. ნგრევადი ობიექტები

ამჟამად დევნილთა განსახლების 110 ობიექტზე არსებობს ექსპერტიზის დასკვნები, რომელთა მიხედვითაც ეს ობიექტები მიჩნეულ იქნა სიცოცხლისათვის ან ჯანმრთელობისთვის მომეტებული საფრთხის შემცველ ნგრევად და/ან საცხოვრებლად უვარგის შენობებად.  ჯამში, აღნიშნულ 110 ობიექტში ცხოვრობს 2133 დევნილი ოჯახი.

პერიოდულად მიმდინარეობს დევნილთა საცხოვრებელი ობიექტების ექსპერტიზა და  მოსალოდნელია, რომ მსგავსი ობიექტების რაოდენობამ მოიმატოს.

2013 წლიდან დღემდე დახურულია 100 ობიექტი 1378 ოჯახი იქნა გადაყვანილი ახალაშენებულ კორპუსებში.

3. 2017-2018 წელს პროექტ „დევნილი ოჯახების მიერ, გრძელვადიანი საცხოვრებლით უზრუნველყოფის მიზნით, შევსებული განაცხადების ელექტრონულ მოდულში ასახვის თაობაზე“ ფარგლებში განხორციელდა 30 442 განაცხადის ელექტრონულ მოდულში ასახვა. ელექტრონული მოდულით დევნილ ოჯახს შესაძლებლობა ექნება შეავსოს ელექტრონული განაცხადი იუსტიციის სახლებში, რაც დევნილთათვის სამინისტროს სერვისებს უფრო ხელმისაწვდომს გახდის საქართველოს რეგიონებში. ასევე, დევნილ ოჯახს შესაძლებლობა ექნება სამინისტროს ვებ-გვერდზე გადაამოწმოს, თუ რა პროცესშია მის მიერ შევსებული განაცხადი და ნახოს, თუ რა კრიტერიუმებით აქვს მინიჭებული ქულები.







4. მომავალი 2.5 წლის გეგმა (2018-2020)

სოფლად სახლის პროგრამის ფარგლებში იგეგმება დაახლოებით 3000 დევნილი ოჯახის განსახლება.

იპოთეკური ვალის მქონე დევნილების დახმარების პროგრამის ფარგლებში განხორციელდება 300 დევნილი ოჯახის დახმარება.

2018-2019 წლებში ახალი მშენებლობების ფარგლებში, საქართველოს მასშტაბით  განხორციელდება დაახლოებით 2109 ბინის მშენებლობა

ზუგდიდი 360  ბინა, ქუთაისი 735 ბინა, წყალტუბო 140 ბინა, ბათუმი 164, მცხეთა 120 ბინა, თბილისი 250.


5. საარსებო წყაროები

2016 წლიდან დღემდე 3000-ზე მეტმა ბენეფიციარმა ისარგებლა საარსებო წყაროების სხვადასხვა პროგრამით.

მომავალ წლებში გაგრძელდება დევნილთა საარსებო წყაროებზე წვდომის ხელშეწყობა ისეთი პროგრამების განხორციელების მეშვეობით, როგორიცაა მცირე გრანტების პროგრამა, პროფესიული განათლების სტუდენტების დახმარების პროგრამა, სამუშაოს მაძიებელთა გადამზადების კურსები, დევნილთა კოოპერატივებში ჩართვის, თვითდასაქმებისა და დასქმების ხელშეწყობის სხვა პროგრამები. 

მიმდინარეობს მუშაობა, რათა გაიზარდოს ეკომიგრანტი ოჯახების წვდომა საარსებო წყაროებზე.

6. პროექტი “ოკუპირებულ ტერიტორიებზე არსებული უძრავი ქონების იდენტიფიკაცია და აღრიცხვა-დეკლარირება“. აშნიშნული პროექტის ფარგლებში ხორციელდება:

· 2008 წლის რუსეთ-საქართველოს ომის სედეგად ოკუპირებულ ტერიტორიებზე არსებული ქონებრივი დეკლარაციების მიღება 
· [bookmark: _GoBack]ქონებრივი დეკლარაციების მართვის ელექტრონული მოდულის გაკეთება - უკვე მიღებული 67 000 ქონებრივი დეკლარაციის და დამატებით მისაღები 10 000 ქონებრივი დეკლარაციის ელექტრონულ ბაზაში ასახვა.
· ქონებრივი დეკლარაციების  ელექტრონული მართვის მოდულის ინტეგრაცია დევნილთა მონაცემთა ბაზასთან და საჯარო რეესტრის ბაზასთან.
· აფხაზეთის და სამაჩაბლოს სამისამართო რუკის გაკეთება - ოკუპირებული ტერიტორიების სამისამართო მეურნეობის აღდგენა და შესაბამისი სამისამრთო რუკების მომზადება.

